
Ad. 351. Tillaga

til þingsályktunar um brúargerð á Hvítá i Borgarfirði.

Flutningsm aður: P jetur Þórðarson.

Neðri deild Alþingis ályktar að skora á ríkisstjórnina að undirbúa 
byggingu brúar á Hvítá í Borgarfirði hjá Ferjukoti, með því að gefa'hjeraðs- 
búum  og öðrum, sem til þess kynnu að vera fáanlegir, kost á að kaupa rik- 
isskuldabrjef, þannig að andvirðið gangi til þessarar brúargerðar, og að verkið 
verði hafíð, ef unt er, sum arið 1926.

G r e i n a r g e r ð .

Eins og kunnugt er, þá er Hvítá i Borgarfirði eitthvert mesta straum - 
vatn landsins, þar sem hún fellur í Borgarfjörð allskamt frá miðju eins blóm- 
legasta hjeraðs landsins.

Fyrir margra hluta sakir er því mikil nauðsyn á að brúa ána fyrir 
neðan aðrar stórár, sem í hana falla, eða svo nærri sjó, sem unt er, svo sem 
líka er lögákveðið, hjá Ferjukoti.

Það er langt siðan hjeraðsm enn hafa lagt mikinn hug á að bæta 
úr þessari nauðsyn og á síðari árum  lagt fram mikið fje til vegagerðar að 
brúarstæðinu, og m undu þeir að sínu leyti ekki hafa staðar numið fyr en 
brúin væri komin á.

Þeir eru því líklegir til að láta ekki á sjer standa með fjárframlög til 
b rúarinnar á þann hátt, er i tillögunni felst, og því frem ur, því fyr sem bafíst 
er banda í þessu efni.


